
Dragi roditelji
Čestitamo na rodjenju Vašeg djeteta! Projektom «Moja prva 
knjiga» željeli bismo pratiti Vas i Vaše dijete na zajedničkom 
putu u svijet jezika. Vaše dijete će se radovati razgovoru od 
samog rodjenja, kao i da mu ubrzo potom počnete pričati 
priče i čitati knjige. Zbog toga svako novorodjenče  
u Švicarskoj dobiva na poklon paket «Moja prva knjiga».

Istovremeno otkrivanje svijeta jezika  
i svijeta priča  
Zajedničko prelistavanje slikovnica pozitivno utječe na 
odnos izmedju Vas i Vašeg djeteta. Onaj ko djetetu čita, 
poklanja mu vrijeme, bliskost i suosjećajnost.  
Čitanje pobudjuje maštu. Kroz igru dijete otkriva jezik 
i svijet oko sebe. Djeca kojoj se odmalena redovno čita 
raspolažu bogatijim riječnikom i lakše nauče čitati od svojih 
vršnjaka.

Odrastanje uz knjige 
Sljedeći savjeti Vam pružaju orijentacijsku sliku za šta će 
se, i u kom uzrastu, Vaše dijete interesirati , kao i koje 
sposobnosti će razvijati.

6 mjeseci 
Vaša beba može uhvatiti knjigu i zagristi ju. Ona želi 
doznati, da li može da jede taj predmet koji se nalazi u 
njenim rukama. Želi saznati kakvog je knjiga ukusa, da li joj 
se dopada njen oblik i čvrstina, da li pravi zvukove ili da li 
ima neki poseban miris. Vaša beba već može da prepoznaje i 
jarke boje.

12 mjeseci 
Taj predmet u svojim rukama Vaša beba sada posmatra već 
mnogo pažljivije. Ona sada zna da se radi o knjizi. Raduje 
se odrasloj osobi koja zajedno s njom promatra knjigu i koja 
joj čita. Vaša beba raspoznaje slike. Možda i plješće rukama 
kada ponovno prepozna neku sliku. Počinje da shvata kada 
su slike pravilno ili naopako okrenute.

18 mjeseci 
Vaše dijete je postalo blisko s knjigom. Dijete nosi knjigu 
naokolo sa sobom, pokušava listati stranice i upire prstom  
u slike. Naslućuje na koji način bi slike trebalo promatrati, 
ali knjigu ne drži uvijek ispravno. Vaše dijete želi da mu 
čitate. To Vam pokazuje na svoj jedinstven način.

24 mjeseca 
Vaše dijete lista jednu stranicu za drugom. Izgovara riječi 
potaknuto određenim slikama. Završava rečenice koje Vi 
započnete. Ponavlja kratke odlomke priče koju je slušalo. 
Vaše dijete sada sve duže zadržava pažnju. Ono «čita» 
knjige svojim lutkama, plišanim životinjama ili mački i 
izmišlja sopstvene priče.

36 mjeseci 
Vaše dijete se sada već jako dobro snalazi s knjigom. 
Ono pažljivo prati dok mu čitate i primjećuje svako malo 
odstupanje. Dijete samo sebi «čita» knjigu i odabire one 
stranice koje ga najviše zanimaju.

Kasnije 
Vaše dijete sada već raspolaže odličnom sposobnošću 
zapažanja. Ono sebi može zamisliti stvari. Sjeća se onoga 
što ste mu ispričali ili pročitali. Često želi sopstvenim 
riječima ponoviti ono što je upravo čulo. Postavlja sebi i 
Vama pitanja koja potiču na dijalog i vode ka razgovoru.

Svakodnevno čitanje 
Odvojite dovoljno vremena da, zajedno sa svojim djetetom, 
otkrijete novu knjigu. Dajte priliku svom djetetu da 
razgledava slike u miru i prepoznajte interes Vašeg djeteta. 
Dajte mu mogućnost da samo prelistava, postavlja pitanja i 
da s Vama razmjenjuje iskustva.

Dobro došli u biblioteku! 
U biblioteci ćete Vi i Vaše dijete naći knjige koje čekaju 
da ih otkrijete. U većini biblioteka se održavaju različiti 
događaji namjenjeni maloj djeci. Zajedno se pjeva i recitira, 
čitaju se priče. Učestvujte i Vi i prepustite se inspiraciji. 

Tko stoji iza projekta «Moja prva knjiga»? 
Ovaj projekat se sprovodi u cijeloj Švicarskoj od strane 
Bibliomedia i Švicarskog instituta za dječje i omladinske 
medije SIKJM.

www.bibliomedia.ch 
www.sikjm.ch, www.isjm.ch, www.ismr.ch

Daljnje informacije na : www.buchstart.ch, 
www.nepourlire.ch, www.natiperleggere.ch

